
BO‘LAJAK MUHANDISLARNING 
GEOINFORMATSION 
KOMPETENTLIGINI 

RIVOJLANTIRISH MUAMMOSI 
TAHLILI

Berdiyev Dilshod Faxriddin o‘g‘li
Jizzax politexnika instituti mustaqil tadqiqotchisi

Annotatsiya: Mazkur maqolada texnika oliy ta’lim muassasalarida bo‘lajak muhandislarning geoinformatsion kompe
tentligini rivojlantirish muammolari tahlil qilingan. Zamonaviy ishlab chiqarish va muhandislik faoliyatida geoinformatsion 
texnologiyalar, kartografik modellashtirish hamda geografik axborot tizimlaridan (GIS) foydalanishning ahamiyati yori
tilgan. Mamlakatimiz va xorijiy tajribalar asosida geoinformatsion kompetentlikni shakllantirishga ta’sir etuvchi omillar, 
mavjud muammolar hamda ularni bartaraf etish yo‘llari ko‘rsatib berilgan.

Kalit so‘zlar: geoinformatsion kompetentlik, kartografik modellashtirish, GIS, ArcGIS, QGIS, kartashunoslik.
Abstract: This article analyzes the problems of developing the geoinformation competence of future engineers in tech-
nical higher education institutions. It highlights the importance of geoinformation technologies, cartographic modeling, 
and Geographic Information Systems (GIS) in modern industrial and engineering activities. Based on national and inter-
national experience, the study identifies the factors influencing the development of geoinformation competence, exami
nes existing challenges, and proposes effective ways to address them.

Key words: geoinformation competence, cartographic modeling, GIS, ArcGIS, QGIS, cartography.
Аннотация: В данной статье проанализированы проблемы развития геоинформационной компетентности 
будущих инженеров в технических высших учебных заведениях. Освещена роль геоинформационных технологий, 
картографического моделирования и географических информационных систем (ГИС) в современной производ-
ственной и инженерной деятельности. На основе отечественного и зарубежного опыта определены факторы, 
влияющие на формирование геоинформационной компетентности, выявлены существующие проблемы и пред-
ложены пути их решения.

Ключевые слова: геоинформационная компетентность, картографическое моделирование, ГИС, ArcGIS, QGIS, 
картоведение.

KIRISH
Raqamli iqtisodiyotning jadal rivojlanishi, sun’iy yo‘ldosh texnologiyalari, masofadan zondlash tizimlari va 

geografik axborot tizimlarining keng joriy etilishi muhandislik faoliyatiga yangi talablarni qo‘ymoqda. Bugungi 
kunda har qanday muhandis fazoviy ma’lumotlarni yig‘ish, qayta ishlash, tahlil qilish, vizuallashtirish va ular 
asosida qaror qabul qilish ko‘nikmalariga ega bo‘lishi zarur. Shu sababli texnika oliy ta’lim muassasalarida 
bo‘lajak muhandislarning geoinformatsion kompetentligini rivojlantirish dolzarb pedagogik muammo sifatida 
qaralmoqda. Ushbu kompetentlik nafaqat GIS dasturlaridan foydalanish, balki kartografik modellashtirish, 
fazoviy tafakkur, geoma’lumotlarni boshqarish hamda zamonaviy raqamli texnologiyalarni kasbiy faoliyatda 
qo‘llashni ham o‘z ichiga oladi.

O‘zbekiston Respublikasining 2021-yil 21-apreldagi O‘RQ-683-son “Geodeziya va kartografiya faoliyati 
to‘g‘risida”gi Qonunida geodeziya va kartografiya faoliyatini texnik jihatdan tartibga solish hamda sohaga oid 
ishlarni tashkil etish tartibi, geodeziya va kartografiyaga oid ishlarni bajarish aniqligi, vositalari, usullari va 
texnologiyalariga, geodeziya tarmoqlariga, karta va atlaslarning mazmuniga, joyning raqamli modellariga doir 
asosiy texnik talablar, shuningdek, geodeziya va kartografiyaga oid ishlarning bajarilishi hamda ularning sifa-
tiga oid talablar geodeziya va kartografiya faoliyatini texnik jihatdan tartibga solish sohasidagi normativ hujjat-
larda belgilab berildi.

Axborot jamiyatining ustuvor xususiyatlaridan biri axborot hajmining eksponensial sur’atlarda ortib borishi 
hisoblanadi. Bunday ulkan axborot oqimini samarali boshqarish maxsus axborot tizimlarini yaratmasdan turib 

mumkin emas. Shu bilan birga, axborot maydonining muhim qismini fazoviy axborot, ya’ni obyektlarning 
geografik yoki boshqa koordinatalar tizimidagi joylashuvi to‘g‘risidagi ma’lumotlar tashkil etishini hisobga olish 
zarur. Bu esa fazoda va vaqt bo‘yicha obyektlarning joylashuvini aniqlash bilan bog‘liq asosiy geografik kompe-
tensiyalarni shakllantirish zaruratini yanada dolzarb etadi [2]. Biroq amaldagi ta’lim standartlari hamda asosiy 
kasbiy ta’lim dasturlarida geografiya fanini axborotlashtirish, xususan, geoinformatsion texnologiyalarni o‘qitish 
masalalariga nisbatan kam e’tibor qaratilgan [3].

MAVZUGA OID ADABIYOTLAR SHARHI
So‘nggi yillarda geoinformatsion texnologiyalar (GIS), masofadan zondlash (Remote Sensing), sun’iy 

yo‘ldosh navigatsiyasi va kartografik modellashtirishning jadal rivojlanishi muhandislik ta’limi oldiga yangi vazi-
falarni qo‘ymoqda. Mamlakatimiz ta’lim sharoitida bo‘lajak muhandis nafaqat kasbiy bilimlarga, balki fazoviy 
ma’lumotlarni yig‘ish, qayta ishlash, tahlil qilish va vizuallashtirish ko‘nikmalariga ham ega bo‘lishi zarur. Shu 
bois geoinformatsion kompetentlikni rivojlantirish masalasi mahalliy va xorijiy olimlarning ilmiy tadqiqotlarida 
keng yoritilmoqda.

B.D. Novenkoning tadqiqotlarida muhandislik faoliyatining turli sohalarida GIS texnologiyalaridan foydala
nish muhandislarning zarur darajadagi geoaxborot kompetensiyasiga ega bo‘lishini nazarda tutadi. Yuqorida 
aytilganlarning barchasi bizga geoaxborot kompetensiyasini shaxsning GIS texnologiyalari bilan ishlashning 
turli usullariga asoslangan holda geografik ma’lumotlarni olish va o‘zgartirishga tayyorligi va qobiliyati sifatida 
tushunishga hamda uni turli xil, darajali va murakkablik darajasidagi geosistemalarni tushunish, rivojlantirish va 
o‘zgartirish bilan bog‘liq turli muammolarni hal qilish, ushbu tizimlarda sodir bo‘layotgan geografik jarayonlarni 
modellashtirish va ularning yaqin hamda uzoq kelajakdagi rivojlanish tendensiyalarini bashorat qilish uchun 
samarali qo‘llash imkonini beradi [6].

M.V. Litvinenko topografik-geodezik yo‘nalish mutaxassislarini tayyorlashda kompetensiyaviy yonda
shuvni asoslab, muhandis-kartografning kasbiy kompetentligini real kasbiy vaziyatlarda yuzaga keladigan 
muammolarni bilim, ko‘nikma, tajriba va shaxsiy sifatlar asosida hal qilish qobiliyati sifatida tavsiflaydi. Olim 
tomonidan ishlab chiqilgan kasbiy kompetentlik modeli muhandislarni tayyorlash jarayonini kompetensiyaviy 
yondashuv asosida tashkil etishning ilmiy asoslarini belgilab beradi [7].

Adabiyotlar tahlili shuni ko‘rsatadiki, mavjud tadqiqotlarning aksariyati kartografik kompetentlik, GIS 
texnologiyalaridan foydalanish yoki geografik axborot savodxonligining alohida jihatlariga bag‘ishlangan. 
Ammo texnika oliy ta’lim muassasalarida bo‘lajak muhandislarning geoinformatsion kompetentligini kartografik 
modellashtirish asosida rivojlantirishning yaxlit metodik modeli, pedagogik sharoitlari va elektron platformasi 
yetarli darajada ishlab chiqilmagan.

Ushbu tadqiqot uchun ma’lumot to‘plashda tizimli adabiyotlar sharhi (Systematic Literature Review) usuli 
qo‘llanildi. Tadqiqot davomida 14 ta maqola tahlil qilinib, bo‘lajak muhandislarning geoinformatsion kompetent-
ligini rivojlantirishga oid tavsiyalar ishlab chiqildi.

TADQIQOT METODOLOGIYASI
Mazkur tadqiqotda bo‘lajak muhandislarning geoinformatsion kompetentligini rivojlantirish muammosi 

tizimli va kompetensiyaviy yondashuv asosida o‘rganildi. Tadqiqot jarayonida ilmiy adabiyotlar, normativ-huquqiy 
hujjatlar hamda geoinformatsion texnologiyalarni muhandislik ta’limiga joriy etish bo‘yicha mahalliy va xorijiy 
tajribalar qiyosiy tahlil qilindi. Shuningdek, pedagogik kuzatish, tahlil va umumlashtirish metodlari orqali geoin-
formatsion kompetentlikning tarkibiy komponentlari hamda uni rivojlantirishga ta’sir etuvchi omillar aniqlandi. 
Olingan natijalar asosida bo‘lajak muhandislarda geoinformatsion kompetentlikni rivojlantirish bo‘yicha ilmiy 
xulosalar va amaliy tavsiyalar ishlab chiqildi.

TAHLIL VA NATIJALAR
Zamonaviy jamiyat insondan doimiy ravishda o‘zgarib borayotgan ijtimoiy-madaniy muhitga tez va 

moslashuvchan tarzda moslasha olishni, mazmuni jihatidan turli, hajmi jihatidan ulkan hamda intensiv axborot 
oqimlari sharoitida oqilona va samarali faoliyat yurita olishni talab qiladi. Shu nuqtai nazardan qaraganda, 
mamlakatimiz ta’lim tizimini, jumladan, OTM kartografiya ta’limini takomillashtirishga qaratilgan eng dolzarb 
va ilg‘or ilmiy yondashuvlardan biri axborot yondashuvi hisoblanadi. Ushbu yondashuv umumiy ta’limning 
Davlat ta’lim standartlari (DTS) metodologik asosini tashkil etuvchi faoliyatga yo‘naltirilgan va kompetensiyaga 
asoslangan yondashuvlar bilan uzviy ravishda uyg‘unlashadi.

N. de Lange geoinformatikani fazoviy masalalarni yechishda informatika metodlari va konsepsiyalarini 
qo‘llashga yo‘naltirilgan fanlararo soha sifatida tavsiflaydi. Shu nuqtai nazardan geoinformatsion kompetent
lik muhandisning geoma’lumotlarni olish, modellashtirish, qayta ishlash, tahlil qilish hamda natijalarni vizual 

shaklda taqdim etish qobiliyatini ifodalaydi. Ushbu kompetentlik zamonaviy muhandislik faoliyatida qaror qabul 
qilish, hududiy rejalashtirish, ekologik monitoring, texnik tizimlarni loyihalash va boshqarish jarayonlarining 
samaradorligini ta’minlaydi [9].

Ushbu fikrlardan kelib chiqib, muallif tomonidan geoinformatsion kompetentlikka quyidagicha ta’rif berildi. 
Geoinformatsion kompetentlik - bu bo‘lajak muhandisning geoma’lumotlarni yig‘ish, saqlash, qayta ishlash, 
tahlil qilish, modellashtirish, vizuallashtirish va amaliy muammolarni hal etishda ulardan samarali foydalanish 
bo‘yicha bilim, ko‘nikma, malaka hamda kasbiy tajribalar majmuidir [1]. Mazkur kompetentlik geografik axborot 
tizimlari (GIS), masofadan zondlash, raqamli kartografiya, geoma’lumotlar bazalari va fazoviy tahlil texnologi-
yalaridan foydalanish asosida shakllanadi. Zamonaviy loyihalash, qurilish, ekologiya, kadastr, transport va 
shaharsozlik sohalarida bu ko‘nikmalar tobora zarur bo‘lib bormoqda.

Bo‘lajak muhandislarning geoinformatsion kompetentligini rivojlantirishdagi asosiy muammolar o‘quv 
jarayonining amaliyotga yetarlicha yo‘naltirilmaganligi, zamonaviy GIS texnologiyalaridan foydalanish darajasi-
ning pastligi, elektron o‘quv resurslarining cheklanganligi hamda kompetentlikni baholash mezonlarining yetarli 
darajada takomillashmaganligi bilan bog‘liq. Ushbu muammolarni kartografik modellashtirishga asoslangan 
metodik model, GIS dasturlari, elektron ta’lim platformasi va interfaol pedagogik texnologiyalarni kompleks joriy 
etish orqali bartaraf etish mumkin. Natijada talabalarning fazoviy tafakkuri, kartografik tahlil qilish ko‘nikmalari 
hamda kasbiy geoinformatsion kompetentligi samarali rivojlanadi [10].

1-jadval

№ Muammolar Ularning yechimlari

1 Vaqt byujdetining yetarli emasligi Karta bilan ishlash fan to‘garagi yoki klublarida o‘quvchilarning 
kartografik bilimlarini boyitish

2 O‘quvchilar kartografik malakasi darajasining 
pastligi

Kichik tadqiqotlar, loyihalar asosida o‘quvchilarning kartografik 
kompetensiyalarini rivojlantirish

3 Geoinformatsion kompetentlikni baholash 
mezonlarining mukammal emasligi

Kompetentlikni motivatsion, kognitiv, amaliy va refleksiv 
mezonlar asosida baholash tizimini ishlab chiqish hamda 
monitoringni yo‘lga qo‘yish.

4 O‘quv dasturlarining eskirganligi

Ko‘plab texnika oliy o‘quv yurtlarida GIT bo‘yicha o‘quv 
dasturlari nazariy xarakterga ega bo‘lib, amaliy ko‘nikmalarni 
(ArcGIS, QGIS, AutoCAD Map 3D va boshqalar) shakllantirish 
uchun yetarli vaqt ajratilmagan. Natijada, bitiruvchilar 
zamonaviy dasturiy ta’minotlar bilan ishlashda qiynaladilar.

5 Moddiy-texnik bazaning cheklanganligi

GIT texnologiyalari katta hisoblash quvvati va litsenziyali 
dasturiy ta’minotlarni talab qiladi. Ta’lim muassasalarida 
yuqori sifatli kartografik ma’lumotlar bazasi (GIS-serverlar) 
va zamonaviy laboratoriyalarning kamligi talabalarning real 
loyihalar ustida ishlashiga to‘sqinlik qilmoqda.

Bizning fikrimizcha, yuqoridagi muammolarni bartaraf etish uchun quyidagi chora-tadbirlarni amalga 
oshirish maqsadga muvofiq:

1.	 Integratsiyalashgan kurslar: Kartografiya fanlarini ixtisoslik fanlariga, masalan, “Yo‘l qurilishida GIS”, 
“Shaharsozlikda geoinformatsion modellashtirish” fanlariga singdirish. 

2.	 Loyihaga asoslangan ta’lim: Talabalarga real muhandislik masalalarini (masalan, hudud xaritasini ra
qamlashtirish yoki infratuzilmani loyihalash) GIS vositalari yordamida yechish topshiriqlarini berish. 

3.	 Malaka oshirish: O‘qituvchilar uchun geoinformatsion texnologiyalar bo‘yicha qo‘shimcha malaka oshirish 
kurslarini tashkil etish. 

Tahlillar natijasida zamonaviy GIS dasturlaridan (ArcGIS Pro, QGIS, Global Mapper, Google Earth Pro va 
boshqalar) foydalanish talabalarning fazoviy tafakkurini rivojlantirish, geoma’lumotlarni yig‘ish, tahlil qilish va 
vizuallashtirish ko‘nikmalarini shakllantirishda yuqori samaradorlikka ega ekanligini ko‘rsatdi. Shu bilan birga, 
elektron platformalar, raqamli atlaslar va interaktiv metodlardan foydalanish talabalarning mustaqil ta’lim faoli-
yatini faollashtirishga xizmat qilishi aniqlandi. Raqamli transformatsiya natijasida geoaxborot texnologiyalari 
muhandislikning ajralmas qismiga aylanib bormoqda. Geografik axborot tizimlari (GIS), masofaviy zondlash 
va raqamli xaritalash vositalaridan samarali foydalanish kelajakdagi muhandislardan geoaxborot kompetensi-
yasiga ega bo‘lishni talab qiladi [9].

XULOSA VA TAKLIFLAR
Bo‘lajak muhandislarning geoinformatsion kompetentligini rivojlantirish bu shunchaki dasturiy ta’minotni 

o‘rganish emas, balki fazoviy fikrlash madaniyatini shakllantirishdir. Bu kompetentlik muhandisga loyihalash, 
tahlil qilish va qaror qabul qilish jarayonlarida yuqori aniqlik hamda samaradorlikni ta’minlash imkonini beradi. 
Ta’lim tizimini raqamli GIS muhitiga moslashtirish kelajakdagi muhandislik innovatsiyalarining poydevori 
hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

